
Արձանագրային
«Հայաստանի Հանրապետության տոների և հիշատակի օրե​րի մա​սին» Հա​յաստանի Հանրապետության օրենքում լրացում կա​տա​րելու մա​սին» Հա​յաստանի  Հանրապետության  օրենք​ի  նա​խա​գծի  վերաբերյալ  Հա​յաս​​​տա​նի  Հանրապետության  կա​ռա​վա​րության  եզրակացության  նա​խա​գծի մասին
          ---------------------------------------------------------------------------------------------------------

Հավանություն տալ «Հայաստանի Հանրապետության տոների և հիշատակի օրե​​րի մա​սին» Հայաստանի Հանրապետության օրենքում լրացում կատարելու մա​սին» Հայաստանի Հան​րապետության օրենքի նախագծի վերաբերյալ Հա​յաստանի Հան​րապետության կառա​վա​​րու​թյան եզրակացության նախագծին և այն սահմանված կար​գով ներկայացնել Հայաս​տանի Հան​րապետության Ազգային ժողով:

Հ. Թովմասյան
Ամալյա Ենգոյան _________________ ,,         ,, նոյեմբերի 2011 թ.

Աստղիկ Միրզախանյան___________ ,,         ,, նոյեմբերի 2011 թ.
Վարդան Ասցատրյան _____________ ,,         ,, նոյեմբերի 2011 թ.
Արթուր Սարգսյան ________________ ,,         ,, նոյեմբերի 2011 թ.
ՆԱԽԱԳԻԾ
                                                                                  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

   ԱԶԳԱՅԻՆ   ԺՈՂՈՎԻ  ՆԱԽԱԳԱՀ

                                                                                        պարոն  ՀՈՎԻԿ ԱԲՐԱՀԱՄՅԱՆԻՆ 

Հարգելի պարոն Աբրահամյան
Ձեզ ենք ներկայացնում Հայաստանի Հանրապետության կառավարության եզրակա​ցու​թյունը Հա​յաստանի Հանրապետու​թյան Ազգային ժողովի պատգամավորներ Լարիսա Ալա​վեր​դյանի, Ստյոպա Սաֆարյանի, Արմեն Մարտիրոսյանի և Անահիտ Բախշյանի՝ օրենսդրական նա​խա​​ձեռ​նու​թյան կարգով ներկայացրած «Հայաստանի Հան​​րապետության տո​ների և հիշա​տա​​կի օրե​րի մասին» Հայաստանի Հանրապե​տու​թյան օրեն​քում լրացում կա​տա​րելու մա​սին» Հայ​աստանի Հանրապետության օրենքի նախագծի վե​րա​​բերյալ:

Օրենքի նախագծով նախատեսվող լրացումը չի բխում աշխատանքային հարաբերու​թյուն​​նե​րի կողմերի շահերից, մասնավորապես` գործատուից պահանջվում են լրացուցիչ ֆի​նան​սա​կան մի​ջոցներ աշխատուժի վրա կատարվող ծախսերում, երբ արտադրական անհրա​ժեշ​տու​թյամբ պայ​մանավորված գործատուն աշխատողին աշխատանքի է ներգրավում ոչ աշ​խա​տան​քային` տո​նական կամ հիշատակի օրը, ինչպես նաև աշխատավարձ ստանալու հնա​րա​վո​րու​թյու​նից են զրկվում գործավարձով կամ ժամավարձով վարձատրվող աշխատողները, ովքեր Հա​յաս​տանի Հան​րապետու​թյան օրենսդրությամբ սահմանված ոչ աշխատանքային օրերին չեն աշխատելու:

         Բացի վերը նշվածից, Սոցիալական իրավունքների եվրոպական հանձնաժողովի վեր​լու​ծու​թյունների համաձայն, Եվրոպական վերանայված սոցիալական խարտիային միացած երկրնե​​րում ոչ աշխատանքային պետական տոները վեցից տասնյոթն են, իսկ Հայաստանում արդեն իսկ սահմանված է տասնվեց ոչ աշխատանքային տոնական և հիշատակի օր:

Ելնելով շարադրվածից, Հայաստանի Հանրապետության կառավարությունը նպա​տա​կա​հարմար չի համարում ներկայացված օրենքի նախագծի ընդունումը:
Միաժամանակ հայտնում ենք, որ, ներկայացված օրենքի նախագիծը Հա​յաս​տա​​նի Հան​​​րա​պե​տու​թյան Ազգային ժողովում քննարկելիս, հարակից զեկուց​մամբ հանդես կգա Հա​​յաս​տանի Հան​րա​պետության արդարադատության նախարար Հրայր Թովմասյանը:

Օրենքի նախագծի ընդունման դեպքում Հայաստանի Հանրապետության կառա​վա​րու​թյան որոշման կամ այլ իրավական ակտի ընդունման անհրաժեշտությունը բացակայում է:


Կից ներկայացվող փաստաթղթերում տրված է օրենքի նախագծի կարգավորման ազդե​ցու​թյան գնահատականը:  

    Հարգանքով` 






ՏԻԳՐԱՆ ՍԱՐԳՍՅԱՆ

ԱՐԴԱՐԱԴԱՏՈՒԹՅԱՆ ՆԱԽԱՐԱՐԻ ԱՌԱՋԻՆ ՏԵՂԱԿԱԼ


	0078 Երևան, Հալաբյան 41 ա, հեռ. 380385

                                                                                                                                       Էլ. փոստ`  grigor.mouradian@justice.am


                                                     ՀՀ կառավարության աշխատակազմի ղեկավար 

                                                                                              պարոն Դ.Սարգսյանին

            Ի կատարումն  ՀՀ կառավարության  2011թ. նոյեմբերի 9-ի 

            02/10.1/18177-11 թվակիր հանձնարարականի

         Հարգելի պարոն Սարգսյան
 
Կից ներկայացնում ենք «Տոների և հիշատակի օրերի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:

 Հարգանքով`





Գ. ՄՈՒՐԱԴՅԱՆ
Կատարող` Իրավական ակտերի փորձաքննության գործակալություն
Ա.Ստեփանյան, հեռ.` 380-227
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Հայաստանի Հանրապետության տոների և հիշատակի օրերի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի վերաբերյալ

          Օրենքի նախագծով նախատեսվող լրացումը չի բխում աշխատանքային հարաբերությունների կողմերի շահերից, մասնավորապես` գործատուից պահանջվում են լրացուցիչ ֆինանսական միջոցներ աշխատուժի վրա կատարվող ծախսերում, երբ արտադրական անհրաժեշտությամբ պայմանավորված գործատուն աշխատողին աշխատանքի է ներգրավում ոչ աշխատանքային` տոնական կամ հիշատակի օրը, ինչպես նաև աշխատավարձ ստանալու հնարավորությունից են զրկվում գործավարձով կամ ժամավարձով վարձատրվող աշխատողները, ովքեր ՀՀ օրենսդրությամբ սահմանված ոչ աշխատանքային օրերին չեն աշխատելու: 

         Բացի վերը նշվածից, Սոցիալական իրավունքների եվրոպական հանձնաժողովի վերլուծությունների համաձայն, Եվրոպական վերանայված սոցիալական խարտիային միացած երկրներում ոչ աշխատանքային պետական տոները վեցից տասնյոթն են, իսկ Հայաստանում արդեն իսկ սահմանված է տասնվեց ոչ աշխատանքային տոնական և հիշատակի օր:

         Անհրաժեշտ է նաև նկատի ունենալ, որ «ՀՀ տոների և հիշատակի օրերի մասին» ՀՀ օրենքի 3-րդ հոդվածի համաձայն մարտի 8-ը արդեն իսկ ոչ աշխատանքային օր է սահմանված, հետևապես նպատակահարմար չէ ապրիլի 7-ը ևս սահմանել ոչ աշխատանքային օր:

         Միաժամանակ հայտնում ենք, որ օրենքի նախագծի ընդունման դեպքում ՀՀ կառավարության որոշման կամ այլ իրավական ակտի ընդունման անհրաժեշտությունը բացակայում է:


Իրավական ակտերի փորձաքննության

գործակալության պետ՝






Կ. ԽՏՐՅԱՆ

	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
Ն  Ա  Խ  Ա  Ր  Ա  Ր

	0010, Երևան, Մելիք-Ադամյան փող. 1
Հեռ.       (+374 10)  59 53 04
Ֆաքս    (+374 10)  52 42 82
Էլ. փոստ:   minfin@minfin.am
Վեբ կայք:  www.minfin.am
	№

Ձեր №




ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 

ԱՐԴԱՐԱԴԱՏՈՒԹՅԱՆ ՆԱԽԱՐԱՐ
ՊԱՐՈՆ  ՀՐԱՅՐ  ԹՈՎՄԱՍՅԱՆԻՆ    

      Հարգելի  նախարար.


           ՀՀ ֆինանսների նախարարությունը, ի կատարումն Հայաստանի Հանրապետության վարչապետի ս.թ. նոյեմբերի 9-ի N 02/10.1/18177-11 հանձնարարականի 1-ին կետի` Հայաստանի Հանրա​պետության Ազգային ժո​ղովի պատգամավորներ Լարիսա Ալավերդյանի, Ստյոպա Սաֆարյանի, Արմեն Մարտիրոսյանի և Անահիտ Բաշխյանի կողմից օրենսդրական նախաձեռնության կարգով ներկայացված «Տոների և հիշատակի օրերի մասին» Հայաստանի Հանրապետության օրենքում լրացումներ կատարելու մասին» Հա​յաստանի Հանրապետության օրենքի նախագծի վերա​բեր​յալ դիտո​ղու​թյուններ և առաջար​կութ​յուններ չունի:

           Միաժամանակ, հանձնարարականի 2-րդ կետի վերաբերյալ հայտնում ենք, որ վերոնշյալ օրենքի նա​խա​գծի` բյուջե​տային բնա​գա​վառում կար​գա​վորման ազդե​ցու​​թյան գնա​հա​տում հնա​րավոր է իրականացնել Հայաստանի Հան​րա​պետության կա​ռա​վա​րության 2010 թվականի հոկ​տեմբերի 28-ի նիստի թիվ 42 ար​ձանագ​րա​յին որոշման 11-րդ կե​տով հաս​տատ​ված հա​վելվածի 3-րդ կետով նախա​տես​ված տե​ղե​կանքի առ​կա​յության պարագայում:
Հարգանքով՝





ՎԱՉԵ  ԳԱԲՐԻԵԼՅԱՆ
            Կատարող`   
           Ն.Նորեկյան
           հեռ.  59-52-61

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ 

ՆԱԽԱՐԱՐ

«         »____________ 2011թ.                                                N______________

Ի կատարումն ՀՀ վարչապետի

2011-11-07  N 02/10.1/18177-11 հանձնարարականի 1-ին և 2-րդ կետերի

ՀՀ արդարադատության նախարար

պարոն Հ. Թովմասյանին

Հարգելի պարոն Թովմասյան

Քննարկելով Ազգային ժողովի պատգամավորներ Լարիսա Ալավերդյանի, Ստյոպա Սաֆարյանի, Արմեն Մարտիրոսյանի և Անահիտ Բախշյանի կողմից օրենսդրական նախաձեռնության կարգով ներկայացված «Տոների և հիշատակի օրերի մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագիծը (այսուհետ` Նախագիծ) հայտնում եմ, որ առաջարկությունը ընդունելի չենք համարում:  ՀՀ օրենսդրությամբ ևս մեկ ոչ աշխատանքային` տոնական օր սահմանելը, չի բխում աշխատանքային հարաբերությունների կողմերի` աշխատողների և գործատուների շահերից: Մի կողմից գործատուի համար այն աշխատուժի վրա կատարվող ծախսերում լրացուցիչ ֆինանսական բեռ է առաջացնում, երբ գործատուն, արտադրական անհրաժեշտությամբ պայմանավորված, աշխատողին աշխատանքի է ներգրավում ոչ աշխատանքային` տոնական կամ հիշատակի օրը: Մյուս կողմից, գործավարձով կամ ժամավարձով վարձատրվող աշխատողը ՀՀ օրենսդրությամբ սահմանված ոչ աշխատանքային` տոնական կամ հիշատակի օրը զրկվում է աշխատավարձ ստանալու հնարավորությունից (աշխատողներն այդ օրերին չեն վարձատրվում նաև ամենամյա վճարովի արձակուրդի ընթացքում): Բացի այդ, Սոցիալական իրավունքների եվրոպական հանձնաժողովի վերլուծությունների համաձայն, Եվրոպական վերանայված սոցիալական խարտիային միացած երկրներում ոչ աշխատանքային` պետական տոները վեցից տասնյոթն են, իսկ Հայաստանում արդեն իսկ սահմանված է տասնվեց ոչ աշխատանքային տոնական և հիշատակի օր:

    Կից ներկայացվում է Նախագծի վերաբերյալ սոցիալական պաշտպանության բնագավառում կարգավորման ազդեցության գնահատման եզրակացությունը: 

Առդիր`  1 էջ:

Հարգանքով՝






Ա. Գրիգորյան

Կատ` Աշխատանքի և զբաղվածության վարչություն
հեռ. 56-53-54

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

1. ՀՀ արդարադատության նախարար
         պարոն Հրայր Թովմասյանին (հավաք)
   ՀՀ ֆինանսների նախարար 

         պարոն Վաչե Գաբրիելյանին

   ՀՀ աշխատանքի և սոցիալական հարցերի նախարար

         պարոն Արթուր Գրիգորյանին

-----------------------------------------------------------------------------------------     

       ՀՀ վարչապետի հանձնարարությամբ` խնդրում եմ քննության առնել և ներ​կա​յաց​նել եզ​րա​​կացություն, նշելով կառավարության որոշման կամ այլ իրա​վա​կան ակտի ընդունման անհրաժեշտության դեպքում դրանց ընդուն​ման նա​խա​տես​վող ժամկետները:  
       Ժամկետ` 5 օր:

2.  ՀՀ արդարադատության նախարար
          պարոն Հրայր Թովմասյանին (հավաք)
    ՀՀ առողջապահության նախարար
          պարոն Հարություն Քուշկյանին 

    ՀՀ էկոնոմիկայի նախարար
          պարոն Տիգրան Դավթյանին 

    ՀՀ ֆինանսների նախարար 

          պարոն Վաչե Գաբրիելյանին
    ՀՀ աշխատանքի և սոցիալական հարցերի նախարար

         պարոն Արթուր Գրիգորյանին

    ՀՀ բնապահպանության նախարար
         պարոն Արամ Հարությունյանին 
--------------------------------------------------------------

        ՀՀ վարչապետի հանձնարարությամբ` խնդրում եմ քննության առնել և տա​լ ՀՀ օրենքի նախագծի ազդեցության գնա​հա​տա​կանը։
        Ժամկետ` 10 օր:

Տիկին Ամալյա Ենգոյանին

տիկին Աստղիկ Միրզախանյանին 

պարոն Վարդան Ասցատրյանին

պարոն Արթուր Սարգսյանին
-------------------------------------------

         Խնդրում եմ ամփոփել եզրակացությունները և պատրաստել պատասխանի նախագիծ: 
        Ժամկետ` 3 օր:
Դավիթ Սարգսյան

.......-ը .................-ի, 2011....... թ.

հ/հ..........................

Կատարող. Պետրոս Քացախյան
Հեռ. 515731

Նախագիծ
Պ-1269-07.11.2011-ՊԻ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ
«Տոների եւ հիշատակի օրերի մասին» Հայաստանի Հանրապետության օրենքում լրացում կատարելու մասին
Հոդված 1. «Հայաստանի Հանրապետության տոների եւ հիշատակի օրերի մասին» Հայաստանի Հանրապետության 2001 թվականի օգոստոսի 6-ի թիվ ՀՕ-200 օրենքի (այսուհետ` օրենք) 4-րդ  հոդվածը «ապրիլի 7-ին» բառերից հետո լրացնել հետեւյալ բառերով` 

«, ոչ աշխատանքային օր»: 

Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը: 
ՀԻՄՆԱՎՈՐՈՒՄ 

«Հայաստանի Հանրապետության տոների եւ հիշատակի օրերի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի ընդունման անհրաժեշտության 
Նման օրենքի ընդունման անհրաժեշտությունը պայմանավորված է հետեւյալ հանգամանքով. ապրիլի 7-ին Հայ առաքելական Սուրբ եկեղեցին տոնում է Սուրբ Մարիամ Աստվածածնի տոնը: 

Դարերի ընթացքում Տիրամայր Մարիամ Աստվածածինը ժողովրդի կողմից մեծարվել է ու դիտվել որպես մայրության կերպար եւ կատարյալ օրինակ, որի համար էլ ապրիլի 7-ը հռչակվել է Մայրության տոն: Հայ Եկեղեցում այս տոնը նշվում է սկսած 6-րդ դարից: Այն հայ Եկեղեցու տոնի տոնակարգի անշարժ տոներից մեկն է` կապված Հիսուս Քրիստոսի Ծննդյան տոնի /հունվար 6/ անշարժականության հետ: 

Ն.Ս.Օ.Տ.Տ. Գարեգին Բ Ամենայն Հայոց կաթողիկոսի Հայրապետական տնօրինությամբ ապրիլի 7-ը` Ավետման տոնը, հռչակվել է Մայրության օրհնության տոն: 2001թ. օգոստոսի 6-ին ՀՀ Ազգային ժողովը «ՀՀ Տոների եւ հիշատակի օրերի մասին» ՀՀ օրենքում ապրիլի 7-ը սահմանել է որպես մայրության եւ գեղեցկության տոն: 

Ճանաչելով Հայ առաքելական սուրբ եկեղեցու սահմանադրական բացառիկ առաքելությունը հայ ժողովրդի հոգեւոր կյանքում, նրա ազգային մշակույթի զարգացման եւ ազգային ինքնության պահպանման գործում` առաջարկում ենք տոնը սահմանել ոչ աշխատանքային` այդպիսով հնարավորություն տալով ժողովրդին մասնակցելու եկեղեցու կողմից կատարվող արարողություններին: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 
Օ Ր Ե Ն Ք Ը
 
Ընդունված է Հայաստանի Հանրապետության
Նախագահի առարկությամբ 2001 թվականի հունիսի 24-ին
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՈՆԵՐԻ ԵՎ ՀԻՇԱՏԱԿԻ ՕՐԵՐԻ ՄԱՍԻՆ
 
Հոդված 1. Ամանոր և Ծննդյան տոներ` նշվում են դեկտեմբերի 31-ից հունվարի 2-ը ներառյալ (Ամանոր), հունվարի 3-ին, 4-ին և 5-ին (նախածննդյան տոներ) և հունվարի 6-ին (Սուրբ Ծնունդ և Հայտնություն), ոչ աշխատանքային oրեր:

(1-ին հոդվածը խմբ. 10.12.09 ՀՕ-221-Ն)
 
Հոդված 1.1. Սուրբ Ծննդյան և Հայտնության տոնին հաջորդող` Մեռելոց հիշատակի օր` նշվում է հունվարի 7-ին, ոչ աշխատանքային oր:

(1.1 հոդվածը լրաց. 10.12.09 ՀՕ-221-Ն)
 
Հոդված 2. Բանակի օր՝ նշվում է հունվարի 28-ին, ոչ աշխատանքային օր:

(2-րդ հոդվածը լրաց. 20.11.02 ՀՕ-466-Ն)
 
Հոդված 21. Մայրենի լեզվի օր՝ նշվոմ է փետրվարի 21-ին: 

(21 հոդվածը լրաց. 11.04.05 ՀՕ-80-Ն)
 
Հոդված 22. Ադրբեջանական ԽՍՀ-ում կազմակերպված ջարդերի զոհերի հիշատակի և բռնագաղթված հայ բնակչության իրավունքների պաշտպանության օր` նշվում է փետրվարի 28-ին:  (22 հոդվածը լրաց. 25.05.05 ՀՕ-105-Ն)
 
Հոդված 3. Կանանց տոն՝ նշվում է մարտի 8-ին, ոչ աշխատանքային օր: 

 
Հոդված 4. Մայրության և գեղեցկության տոն` նշվում է ապրիլի 7-ին:

(4-րդ հոդվածը խմբ. 07.05.02 ՀՕ-335)
 
Հոդված 5. Ցեղասպանության զոհերի հիշատակի օր՝ նշվում է ապրիլի 24-ին, ոչ աշխատանքային օր: 

 
Հոդված 6. Աշխատանքի օր՝ նշվում է մայիսի 1-ին, ոչ աշխատանքային օր:

 
Հոդված 7. Երկրապահի օր՝ նշվում է մայիսի 8-ին:

 
Հոդված 8. Հաղթանակի և խաղաղության տոն՝ նշվում է մայիսի 9-ին, ոչ աշխատանքային օր:

 
Հոդված 81. Ընտանիքի օր` նշվում է մայիսի 15-ին:

(81 հոդվածը լրաց. 11.05.11 ՀՕ-142-Ն)
 
Հոդված 9. Հանրապետության տոն՝ նշվում է մայիսի 28-ին, ոչ աշխատանքային օր:

 
Հոդված 10. Երեխաների իրավունքների պաշտպանության օր՝ նշվում է հունիսի 1-ին:

 
Հոդված 101. Բռնադատվածների հիշատակի օր` նշվում է հունիսի 14-ին:

(101 հոդվածը լրաց. 31.05.06 ՀՕ-100-Ն)
 
Հոդված 11. Սահմանադրության օր՝ նշվում է հուլիսի 5-ին, ոչ աշխատանքային օր:

 
Հոդված 12. Գիտելիքի և դպրության օր՝ նշվում է սեպտեմբերի 1-ին:

(12-րդ հոդվածը փոփ. 11.04.05 ՀՕ-80-Ն)
 
Հոդված 13. Անկախության տոն՝ նշվում է սեպտեմբերի 21-ին, ոչ աշխատանքային օր:

 
Հոդված 13.1. Ուսուցչի օր` նշվում է հոկտեմբերի 5-ին:

(13.1 հոդվածը լրաց. 05.10.10 ՀՕ-134-Ն)
 
Հոդված 14. Թարգմանչաց տոն՝ նշվում է հոկտեմբերի երկրորդ շաբաթ օրը:

 
Հոդված 14.1. Տեղական ինքնակառավարման օր` նշվում է նոյեմբերի 10-ին:

(14.1 հոդվածը լրաց. 14.04.11 ՀՕ-127-Ն)
 
Հոդված 15. Երկրաշարժի զոհերի հիշատակի օր՝ նշվում է դեկտեմբերի 7-ին:

 
Հոդված 16. Սուրբ Վարդանանց տոն՝ բարի գործի և ազգային տուրքի օր՝ նշվում է Սուրբ Զատիկից 8 շաբաթ առաջ՝ հինգշաբթի օրը:

 
Հոդված 17. Սուրբ Էջմիածնի տոն` նշվում է Սուրբ Զատիկից 64 օր հետո` կիրակի օրը:

(17-րդ հոդվածը լրաց. 26.09.01 ՀՕ-228)

 
Հոդված 18. Հայաստանի Հանրապետությունում կարող են նշվել նաև ավանդական և եկեղեցական տոներ, միջազգային օրեր, իսկ կառավարության որոշմամբ՝ մասնագիտական և այլ տոներ ու հիշատակի օրեր:

(18-րդ հոդվածը փոփ. 26.09.01 ՀՕ-228, լրաց. 10.06.09 ՀՕ-148-Ն)
 
Հոդված 19. Հայաստանի Հանրապետության տոների և հիշատակի օրերի հետ կապված՝ կառավարությունը կարող է աշխատանքային օրերը տեղափոխել:

(19-րդ հոդվածը փոփ. 26.09.01 ՀՕ-228)
 
Հոդված 20. Ազգային փոքրամասնություններին պատկանող՝ Հայաստանի Հանրապետության քաղաքացիները կարող են նշել իրենց ազգային տոները և հիշատակի օրերը, եթե դրանք չեն հակասում Հայաստանի Հանրապետության օրենսդրությանը:

(20-րդ հոդվածը փոփ. 26.09.01 ՀՕ-228)
 
Հոդված 21. Սույն օրենքն ուժի մեջ մտնելու պահից ուժը կորցրած ճանաչել 1996 թվականի մարտի 16-ի՝ «Հայաստանի Հանրապետության տոների և հիշատակի օրերի մասին» Հայաս​տանի Հանրապետության օրենքը՝ հետագա փոփոխություններով և լրացումներով հանդերձ:

(21-րդ հոդվածը փոփ. 26.09.01 ՀՕ-228)
 
Հոդված 22. Սույն օրենքն ուժի մեջ է մտնում պաշտոնական հրապարակման պահից:

(22-րդ հոդվածը փոփ. 26.09.01 ՀՕ-228)
	
Հայաստանի Հանրապետության
Նախագահ
	Ռ. Քոչարյան

	Երևան
6 օգոստոսի 2001 թ.
ՀՕ-200
	








